     MEMBRANIN  İON  KEÇİRİCİLİYİ  VƏ  İON  KANALLARI, İON     KEÇİRİCİLİYİNİN  DƏYİŞMƏ  MEXANİZMİ, OYANMA  ZAMANI                          NATRİUM-KALİUM  NASOSUNUN  FƏALLAŞMASI
        Fəaliyyət potensialının generasiyası zamanı membranın ion keçiriciliyində qeyd olunan dəyişikliklərin əsasını membranda olan xüsusi kanalların açılıb bağlanması təşkil edir ki, bu kanallar da iki vacib xüsusiyyət daşıyır: 1) müəyyən ionlara qarşı seçici (selektiv) münasibət; 2) elektrohəssaslıq, başqa sözlə desək, membran potensialının dəyişməsinə cavab olaraq açılıb və bağlanmaq qabiliyyəti. Kanalın açılıb-bağlanması prosesi ehtimal xarakterlidir (membran potensialı yalnız kanalın açıq və ya bağlı vəziyyətdə olduğu ehtimalını müəyyən edir).
İon nasosları kimi, ion kanalları da membranın ikiqat lipid qatını deşib keçən zülal makromolekullarından əmələ gəlmişdir. Bu makromolekulların kimyəvi strukturunun şifri hələ açılmamışdır, odur ki, kanalların funksional quruluşu haqqında təsəvvürlər dolayı yolla membranda elektrik hadisələrinin və kanallara müxtəlif kimyəvi agentlərin (toksinlər, fermentlər, dərman maddələri və s.) təsirinin tədqiqi zamanı əldə olunan məlumatların təhlili əsasında qurulur.
      İon kanallarının məxsusi nəqliyyat sistemindən və membranın elektrik sahəsi ilə idarə olunan, qapı mexanizmi («qapı») adlanan mexanizmdən ibarət olması qəbul edilmişdir. «Qapı»lar iki vəziyyətdə yerləşə bilərlər: onlar ya tam bağlıdır, ya da tam açıqdır. Odur ki, bir açıq kanalın keçiriciliyi sabit kəmiyyətdir. Bu və ya başqa ion üçün membranın cəmi keçiriciliyi həmin ion üçün keçirici olan, eyni vaxtda açıq olan kanalların sayı ilə müəyyən olunur.
Bu qayda aşağıdakı kimi ifadə oluna bilər:
Gı=N-ay,
burada Gı - membranın hüceyrədaxili ion üçün cəm keçiriciliyidir, N - müvafiq ion kanallarının ümumi sayıdır (membranın həmin sahəsində), a - açıq kanalların payına düşən hissə, y - bir tək kanalın keçiriciliyi.
Özünün selektivliyinə görə sinir və əzələ liflərinin elektrohəssas ion kanalları natrium, kalium, kalsium, xlor və s. olmaqla qruplara ayrılır. Selektivlik mütləq deyil: kanalın adı həmin kanalın yalnız hansı iona qarşı daha çox keçirici olmasını göstərir.
      Açıq kanallarda ionlar qatılıq və elektrik qıadiyentlərinə görə hərəkət edir. İonların bu axını membran potensialının dəyişməsinə gətirib çıxarır ki, bu da öz növbəsində açıq kanalların orta kəmiyyətini və müvafiq olaraq ion cərəyanın kəmiyyətini və s. dəyişdirir. Belə dairəvi əlaqə fəaliyyət potensialının generasiyası üçün vacibdir, digər tərəfdən bu ion keçiriciliyinin generasiya olunan potensialın qiymətindən asılılığını kəmiyyətcə qiymətləndirməyə imkan vermir.
       Bu asılılığı öyrənmək üçün «potensialın təsbit edilməsi üsulu» tətbiq olunur. Bu üsulun mahiyyəti membran potensialının hər hansı verilmiş səviyyədə güclü saxlanmasındadır. Bciə ki, membrana qiymətcə açıq kanallardan keçən ion cərəyanına bərabər, işarəcə ona əks olan cərəyan verməklə və müxtəlif potensiallar zamanı bu cərəyanı ölçməklə tədqiqatçılar potensialın membranın ion keçiriciliyindən asılı olmayaraq izləmək imkanı əldə etmişlər. Membrandan keçən ümumi ion cərəyanından onun ion cərəyanlarına uyğun gələn komponentləri, məsələn, natrium kanalından keçən cərəyanı ayırmaq üçün bütün digər kanalları spesifik blokada edən kimyəvi agentlərdən istifadə olunur. Kalium və ya kalsium cərəyanları ölçülərkən də müvafiq surətdə hərəkət edirlər.      Qeyd olunduğu kimi, GNU VƏ GK eyni zamanda açılmış natrium və ya kalium kanallarının sayını göstərir. Göründüyü kimi, GRI .sürətlə, millisaniyənin hissələri qədər qısa zamanda maksimuma çatır, sonra isə tədricən ilkin vəziyyətə qədər azalmağa başlayır. Depolyarizasiya qurtardıqdan sonra natrium kanallarının yenidən açıla bilmək qabiliyyəti onlarca millisaniyə ərzində tədricən bərpa olur. Natrium kanallarının bu xüsusiyyətini izah etmək üçün belə ehtimal söylənilir ki, hər kanalda iki tip «qapı» mövcuddur: cəld fəallaşdırım və ləng inaktivasiyaedici. Adından göründüyü kimi, GN;. ilk yüksəlişi fəallaşdırım qapıların açılması («aktivləşmə prosesi»), ardınca GNu-nın membranın depolya- rizasiyası zamanı davam edən enməsi isə inaktivasiya qapılarının bağlanması ilə («inaktivasiya prosesi») əlaqədardır. Kanalın xarici və daxili genişlənməsi («ağızlıq») və qısa daralmış sahəsi, necə deyərlər, selektiv filtri vardır ki, burada kationlar ölçüsünə və xüsusiyyətlərinə görə «çeşidlənir». Natrium kanalından keçə bilən ən böyük kationa görə baxsaq, filtirin dəliyi 0,3-0,5 nm- dən kiçik deyil, filtirdən keçərkən Na+ ionları özünün hidrat qlafının bir hissəsini itirirlər.
       Aktivləşdirici (m) və inaktivasiyaedici (h) «qapıları» natrium kanalının daxili üç sahəsində yerləşmişdir, özü də h «qapısı» sitoplazmaya tərəf yönəlmişdir. Bu nəticəyə belə bir faktın əsasında gəlinmişdir ki, membranın içəri səthinə bəzi proteolitik fermentlərin qoyulması natrium inaktivasiyasının aradan qaldırılmasına (h «qapı»larının dağılmasına) səbəb olur.
Sükunət vəziyyətində m-«qapı»ları bağlıdır, halbuki, bu zaman h- «qapı»sı açıq olur. Depolyarizasiya zamanı birinci anda m və h «qapıları» açıqdır, kanal keçirici vəziyyətindədir. Sonra inaktivasiya qapısı bağlanır - kanal inaktivasiya olunur. Depolyarizasiya qurtardıqdan sonra h-«qapısı» tədricən açılır, m-«qapısı» isə cəld bağlanır və kanal başlanğıc sükunət vəziyyətinə qayıdır.

